【ERB小人物．大改變】
畫面見阿欣的爸爸坐在髮型屋內，阿欣正為爸爸帶上圍巾準備剪髮。

爸爸：今日係我個囡阿欣第一次幫我剪髮，我有啲緊張添。不過，見到佢而家咁積極工作，我覺得好安慰！

畫面見阿欣雙手搭在爸爸肩上，二人對望而笑。

畫面轉至阿欣童年，因患上抑鬱症而獨自躲在暗黑的房間上網，又經常躲於被窩，顯得鬱鬱寡歡。

爸爸：佢讀中學嗰陣患上抑鬱症，唔敢同陌生人接觸，成日匿喺屋企。

畫面見阿欣從早上開始瑟縮在沙發一角，爸爸與她道別出門工作，直至深夜才回家。

爸爸：當時我每日要打兩份工，返到屋企，無論幾攰，都會抽時間同佢傾吓偈，鼓勵佢。

畫面見爸爸回家後坐在沙發與阿欣聊天，阿欣聽到爸爸的話後若有所思。

爸爸：好彩最後佢諗通咗，嘗試重投社會，仲報讀咗ERB嘅髮型助理課程。

畫面見阿欣較之前顯得積極樂觀，於房間中上網搜尋ERB「髮型助理基礎證書」課程的資料。

畫面轉至「髮型助理基礎證書」課程的課堂，導師示範使用美髮用具，阿欣亦積極參與練習。

爸爸：畢業之後佢喺髮型屋工作，因為成日要幫客人洗頭染髮，對手出現咗皮膚敏感。

畫面見畢業後的阿欣於髮型屋工作，為客人調製染髮劑，雙手因皮膚敏感顯得紅腫。

爸爸：但佢冇放棄，一直堅持落去，仲成日上網睇片自學練習。

[bookmark: _GoBack]畫面見阿欣於工餘時一邊使用平版電腦觀看影片，一邊使用假髮公仔模型練習電髮技巧。

爸爸：佢嘅努力得到上司嘅賞識，仲好快升職添！

畫面見阿欣的上司將「高級髮型助理」名牌交給阿欣，阿欣接過後掛在圍裙上。

畫面轉到髮型屋，阿欣為爸爸剪髮，完成後阿欣搭著爸爸雙肩，二人於鏡中對望而笑。

爸爸：ERB課程幫阿欣搵到事業同人生方向，佢而家嘅目標係要成為一位專業嘅髮型師！

